
 

 

ᐊᖓᔪᕐᖄᕆᔭᐅᔪᓄᑦ ᐱᐊᕃᑦ ᐳᒃᑭᓂᓕᓐᓄᑦ ᓯᑕᒪᓂᒃ 

ᕿᑐᕐᖓᓕᓐᓄᑦ ᐃᓕᓴᕐᑐᓂᒃ,  

ᑯᐯᒃᑯᑦ ᑲᐳᕐᑕᐅᑎᑦᓯᒍᑎᒋᓲᖏᑦ ᐃᓚᖃᓲᒍᕗᑦ ᐊᒥᓱᓂᒃ ᑲᐱᔭᐅᒍᑎᐅᒋᐊᓕᓐᓂᒃ ᐊᑭᖃᕐᑎᓇᒍ ᐃᓕᓴᕐᑐᑦ 4-ᒥᒃ 
ᐳᕐᑐᓂᓕᒻᒥᒃ ᑲᐱᔭᐅᒍᓐᓇᑎᓪᓗᒋᑦ 

ᑕᑲᒃᑯᐊᑕᒐ ᑲᐱᔭᐅᒍᑎᒋᒋᐊᓕᖏᑦ ᕿᑐᕐᖓᐱᑦ ᐊᕐᕌᒍᕐᒥ ᐃᓕᓴᕐᓇᐅᑎᓪᓗᒍ:  

 ᐊᑕᐅᓯᐊᕐᓗᒍ ᑲᐴᑎᐅᑉ ᐃᒪᑦᓴᔭᖓ ᕙᕐᑕ ᐊᔾᔨᐸᓱᖓᓂᓪᓘᓃᑦ. ᐊᑕᐅᓯᕕᑦᓱᓂ ᑲᐱᔭᐅᒍᑎᐅᓲᖅ ᑎᖑᓪᓗᕇᒃᑯᑎᒃ 
A-ᒥᒃ  

 ᐊᑕᐅᓯᕕᑦᓱᓂ ᑲᐱᔭᐅᒍᑎᐅᓲᖅ ᐅᖕᖑᑖᕇᒃᑯᑎ ᓇᓕᒃᑳᑯᑦ (HPV)  
ᑖᓐᓇ ᑲᐱᔭᐅᒍᑎ ᓱᕐᕃᓯᐊᕈᓐᓇᓂᕐᐸᐅᓲᖅ ᑲᒃᑲᓛᒍᖏᓐᓈᑐᒥᒃ, ᐱᐊᕋᐅᖏᓐᓈᑐᒥᒃ ᑲᐱᔭᐅᒍᑎᐅᒍᓂ, ᖁᐱᕈᓂᒃ 
ᐁᑦᑐᑑᑎᐅᓲᓂᒃ ᐁᑦᑐᑕᐅᓯᒪᕋᑕᖕᖏᑐᒥᒃ.  

ᐊᑕᐅᓯᕕᓪᓗᓂ ᑖᒃᑯᓂᖓ ᑲᐱᔭᐅᒍᑎᖃᕈᓂ ᕿᑐᕐᙰᑦ ᓴᐴᓗᑦᓯᔭᐅᓯᒪᑦᓯᐊᕈᓐᓇᑐᖅ. 

ᐃᓅᓯᓕᒫᖅ ᓴᐴᓗᑦᓯᔭᐅᓯᒪᒍᑎᐅᓲᑦ. 

ᖃᐅᔨᒋᐊᕐᕕᒋᓗᒍ ᐃᓚᒋᐊᕈᑎᑕᖓ ᐊᓪᓚᖁᑎ ᐃᓕᑦᓯᕕᒋᒋᐊᓪᓚᕈᒪᒍᕕᐅᒃ ᑲᐱᔭᐅᒍᑎᐅᖁᔭᐅᓯᒪᔪᓂᒃ ᐃᓕᓴᕐᑐᓂᒃ 
ᐳᕐᑐᓂᓕᓐᓂᒃ 4-ᒥᒃ ᖃᓄᐃᑦᑐᒥᓪᓗ ᐋᓐᓂᐊᑖᕇᒃᑯᑎᐅᒻᒪᖔᑕ. 

ᑕᒪᒃᑯᐊ ᑐᑭᓯᒪᐅᑎᑦᓭᑦ ᐃᑲᔪᕐᓯᔭᐅᒍᑎᒋᓚᖓᔭᑎᑦ ᓇᓪᓕᑳᑦᓯᐊᕈᑎᑦᓴᓂᒃ ᕿᑐᕐᙰᑦ ᐱᓪᓗᒍ. 

ᖃᐅᔨᒋᐊᕐᕕᖃᕈᓐᓇᓱᑎᓪᓗ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᑦ ᖃᕆᑕᐅᔭᒃᑯᑦ ᑐᓴᕋᑦᓴᖃᕐᕕᖓᓄᑦ ᐊᑦᔨᓕᐅᕐᓗᒍ QR 
code-ᖓ: 

 

 

 

 

ᐱᒍᓐᓇᑎᑦᓯᒍᑏᑦ ᑕᑕᕐᓴᒐᑦᓴᔦᑦ  

ᑖᒃᑯᐊ ᐊᓪᓚᑕᕗᑦ ᐃᓚᒋᐊᕈᑎᑕᓖᑦ ᐊᖏᕐᓯᒪᒍᑎᒥᒃ ᑲᐱᔭᐅᖁᔨᒍᕕᑦ ᑎᖑᓪᓗᕇᒃᑯᑎᒧᑦ A-ᒥᒃ ᐅᖕᖑᑖᕇᒃᑯᑎᒥᒃ 
ᓇᓕᒃᑳᑯᑦ (HPV). ᐊᖏᕐᓯᒪᐅᑎᐅᑉ ᑭᐅᒍᑎᑕᓕᒫᖏᑦ ᑭᐅᑦᓯᐊᓗᒋᑦ ᐅᑎᕐᑎᓯᐊᓚᖓᓗᒋᑦ. 

ᐱᓪᓚᕆᐅᕗᖅ ᑭᐅᒍᑎᒋᒋᐊᓕᓕᒫᑎᑦ ᑭᐅᑦᓯᐊᕆᐊᖃᕋᕕᒃᑭᑦ ᐊᖏᕐᓯᒪᒍᑎᒦᑦᑐᑦ, 
ᑲᐱᔭᐅᖁᔨᓯᒪᖕᖏᑲᓗᐊᕈᕕᑦ ᕿᑐᕐᖓᓃᕕᑦ ᑲᐱᔭᐅᒍᑎᖃᕇᕐᓯᒪᒐᓗᐊᕐᐸᓘᓐᓃᑦ ᓇᓪᓕᐊᓂᒃ. 

ᐃᓱᒫᓘᑎᖃᕈᕕᑦ ᖃᓄᑐᐃᓐᓇᖅ ᐊᐱᕐᓲᑎᑦᓴᖃᕈᕕᓪᓘᓃᑦ, ᖃᐅᔨᒋᐊᕐᕕᖃᕈᓐᓇᐳᑎᑦ ᐋᓐᓂᐊᕕᑦᓯᓂᒃ. 

ᓇᑯᕐᒦᑦ ᑲᑐᑦᔨᖃᑕᐅᑦᓯᐊᕋᕕᑦ, 

ᐋᓐᓂᐊᕕᒻᒥ ᐱᓇᓱᑦᑏᑦ   

